
HONTZA. Azken unera arte bizilagunekin berba egiten ahaleginduko dirala azpimarratu dau Udal Gobernuak 

Udalak agindu dau. edozer gertatuta be. 
zentroa hilaren 10ean zabalduko dala 
Bilbo Zaharreko taldeek salatu dabenez, Urazurrutian dagozan poliziek auzotarren «erasoak babestu egiten ditue» 

( N 

Bizilagunak zentroaren atarian bertan egoten dira, eta ez udaltzainek ez ertzainek ez deutsie hor egoten galerazoten. 

PROTESTAK 

Madrazok 
babestuta urten 
behar izan eban 
Javier Madrazo Gizarte gaie­
tako sailburuak ertzainek ba­
bestuta urten behar izan 
eban, atzo goizean, Hontza 
zentrotik. Madrazok Jaurlari­
tzaren alkartasuna eta babesa 
adierazo gura izan eutsen Ca­
ritas alkarteko beharginei. 
Sailburuarekin izan ziran ber­
tan Angel Elias sailburuordea 
eta Boladji Betin Omer Oke 
Inmigrazino idazkaria. 

Madrazok adi-adi entzun 
zituan Lutxi Iza zerbitzuaren 
arduradunak emon eutsazan 
azalpenak, eta zentroa ikusi 
ostean horren garrantzia na­
barmendu eban hor bildu zi­
ran kazetarien aurrean. Sail­
buruak azaldu ebanez, «Euro­
pako hainbat lurraldetan 
horrelako zerbitzuek funtzio­
naten dabela erakutsi dabe, 

Lutxi Izak zerbitzuaren ganeko barri emon eutsen agintariei. 

ez bakarrik drogazaleen bizi 
kalidadea hobetzen lagundu 
dabelako, baita inguruan deli­
tuak gitxitu diralako eta urita­
rrak nasaiago bizi diralako 
be», ganeratu eban. 

Berak zuzentzen dauen sai­
lak ahalegin berezia egingo 
dauela azpimarratu eban, au­
zotarrek jarreraz aldatu 
daien. Hori bai, Hontzako be-

harginei Balza Barne sailbu­
ruarekin berba egingo ebala 
agindu eutsen, euren eta zer­
bitzuko erabiltzaileen segur­
tasuna bermatu daiela eska­
tzeko. Sartu zanean, Zorno­
tzan lez ea zergaitik ez daben 
auzoan erreferenduma anto­
latzen galdetu eutsen auzo ta­
rrek, baina urteterakoan irai­
na besterik ez eutsien bota. 

liiigo Bilbao I 

Hontza zentroa hilaren 1 Dean 
zabalduko dala berretsi eben, 
atzo , Eusebio Melero Gizarte 
Ongizateko zinegotziak eta 
Juanjo Olabarria Uritarren Se­
gurtasunekoak. Azken eguno­
tako gorabeherak ikusita, udal 
gobernuko kide bi horreek age­
rraldia egin eben eguerdian, 
egon eitekean edozein zalantza 
argitzeko: zentroa astelehene­
an zabalduko da, eta datorren 
urteko abenduaren 31 n zarra tu, 
eta San Anton elizara eroango 
ditue horko zerbitzuak. 

Auzotarren ordezkariekin 
egindako batzarretan, konpro­
miso bi horreek idatziz emon 
euts en Melerok berak. Arazoa 
da, zinegotziak berak aitortu 
ebanez, auzotarrek ez dabela 
ezer sinisten. Udalaren jarrere­
aren ganeko zalantzak gero eta 
nabarmenagoak dira, ez baka­
rrik Zamakola kaleko bizilegu­
nen artean, baita Hontza zerbi­
tzuko beharginen artean be. 

Zentroaren, zerbitzuko be­
harginen eta erabiltzaileen se­
gurtasuna arriskuan ikusten 
dabe, eta ez ditue udal aginta-

riak ikusten neurri zehatzak ar­
tzeko prest. Kazetariek zuzene­
an galdetu eutsien zeintzuk 
neurri hartuko diran arazoak 
saihesteko, ea polizia gehiago 
ipinteko asmoa daukien, eta 
zergaitik izten jaken bizilagunei 
zentroaren atarian bertan kon­
tzertrazinoak egiten. 

Olabarriak ez eban erantzun 
zuzenik emon gura izan. Auzo­
tarren eskuzabaltasuna eta 
bihotz ona aitatu zituan, eta 
kale gorrian, baldintzarik txa­
rren etan bizi diranei laguntasu­
na emon behar jakela gogoratu 
eutsen. Besterik ez. Hori bai, 
argi itxi eban, edozer gertatuta 
be, zentroa astelehenean zabal­
duko dala, eta erabiltzaileak 
sartu edo urteteko laguntzea 
izango dabela. 

Horren aurrean auzotarrek 
hartu leikien jokabideagaitik ar­
duratuta dagozala onartu arren, 
argi itxi eban hartu beharreko 
neurriak hartu egingo dirala. 
«Autopistan, kamioiak pasetan 
diranean, baten bat erdi-erdian 
ipinten bada, atrapetan badabe 
errua norena da, kamioiarena 
edo aurrean parau jakonare­
na?», galdetu eban Olabarriak. 

Hontzako beharginak gero 
eta zalantza handiagoak ditu e 
udal agintariekin. «Gauzea da 
inor ez dala autopista erdian ipi­
niko, zentroaren aurrean baino; 
eta hor gura daben guztia egi­
ten izten deutsie udaltzainek 
eta ertzainek», esan eutsien Biz­
kaia-ri . Haserre egozan, esaten 
ebenez, polizien aurrean jasan­
dako erasoak poliziek eurek 
ukatu egiten zituelako. 

Atzo bertan, tirabirak izan zi­
ran Bizitzeko taldeko kideak 
zentroa ostera egiten joan zira­
nean. Iraindu zituen auzotarrei 
ezer esan beharrean, bisitariak 
identifikau zituen, antza keinu 
txar bat egin ebelako. «Giroa 
bero-bero dago honezkero , 
zuek probokazinoetan ibilte­
ko», esan euts en poliziburuak. 

Urazurrutian egunotan gerta­
tutakoak ikusita, Bilbo Zaharre­
ko Taldeen Koordinadorak oso 
agiri gogorra kaleratu eban, 
atzo. Idatzi horretan Hontzan 
dagozan polizien jarrerea sala­
tzen dabe, dinoenez, «auzota­
rren irainak, mehatxuak eta era­
soak babestu» egiten dituelako. 
Udala be gogor kritikau dabe, 
berari jagokolako beharginen 
segurtasuna bermatzea. 


